
· დასაქმებისა და შრომის ბაზრის აქტიური პოლიტიკის გატარება, მათ შორის, საზღვარგარეთ საქართველოს მოქალაქეებისთვის ლეგალურად დროებითი დასაქმების შესაძლებლობების გახსნა, მთავრობის ერთ-ერთი პრიორიტეტია.

· გასულ წელს საქართველოს მთავრობამ რამდენიმე ქვეყანასთან (გერმანია, ბულგარეთი, ისრაელი) გააფორმა შეთანხმება დროებითი შრომითი მიგრაციის სფეროში თანამშრომლობის შესახებ. პარალელურად, აღნიშნული მიმართულებით გრძელდება ინტენსიური დიალოგი ევროკავშირის წევრ და სხვა მაღალგანვითარებულ ქვეყნებთან.  

· 2020 წლის 17 იანვარს, საქართველოსა და  გერმანიას შორის დადებული შეთანხმების ფარგლებში, საქართველოს მოქალაქეებს საშუალება აქვთ ლეგალურად დასაქმდნენ სოფლის მეურნეობის სექტორში სეზონურ სამუშაოებზე 3-თვემდე ვადით. 

· გერმანიასთან აღნიშნულ სფეროში დადებული შეთანხმების განხორციელების დაწყება დაგეგმილი იყო გასულ წელსვე, თუმცა მსოფლიოში კოვიდ-19-ის პანდემიით გამოწვეული შეზღუდვების გამო, მისი განხორციელება დაიწყება მიმდინარე წელს. 

· მიმდინარე წლის 15 თებერვლიდან იწყება რეგისტრაცია გერმანიაში სოფლის მეურნეობის სფეროში დასაქმების მსურველთათვის, რომელიც გაგრძელდება მთელი წლის განმავლობაში. 

· ზემოთ ხსენებული შეთანხმების ფარგლებში დასაქმებულ საქართველოს მოქალაქეები, გერმანული მხარის მიერ უზრუნველყოფილი იქნებიან  უსაფრთხო და ღირსეული სამუშაო გარემოთი (მათ შორის კოვიდ-19 ის პრევენციის მიზნით გათვალისწინებული ყველა ნორმისა და გერმანიაში მოქმედი შრომითი უფლებების გათვალისწინებით).

· აღნიშნული შესაძლებლობა არის უდიდესი პროგრესი ქვეყნებს შორის შრომითი მიგრაციის სფეროში თანამშრომლობის კუთხით, რომელიც სამომავლოდ კიდევ უფრო მეტ შესაძლებლობას შექმნის ორ ქვეყანას შორის შრომითი მიგრაციის სფეროში თანამშრომლობისათვის.

· ზოგადად, თანამედროვე მსოფლიოში (პირველ რიგში, ევროკავშირისა და სხვა განვითარებული ქვეყნების მიერ) დროებითი (ცირკულარული) შრომითი მიგრაცია აღიარებულია მიგრაციული პროცესების რეგულირების ყველაზე ეფექტურ საშუალებად, ვინაიდან იგი ხელს უწყობს არალეგალური მიგრაციის უარყოფითი შედეგების (მიგრანტების უუფლებობა, დისკრიმინაცია, მოტყუება, ტრეფიკინგი და სხვ)  შერბილებასა და ისეთი დადებითი ტენდენციების ზრდას, როგორიცაა: 
· დასაქმებიდან მიღებული შემოსავლების გაზრდა;
· მიგრანტების შრომითი და სოციალური უფლებების დაცვა; 
· მიგრანტებისთვის ჯანდაცვის ხელმისაწვდომობის უზრუნველყოფა;
· არალეგალური მიგრაციის ლეგალურ ჩარჩოებში მოქცევა;
· არალეგალურ მიგრაციასთან დაკავშირებული უფლებების დარღვევის რისკების შემცირება;
· ევროკავშირთან უვიზო მიმოსვლის პირობების დაცვის გარანტია და „შეჩერების მექანიზმის“ ამოქმედების ალბათობის მინიმუმამდე დაყვანა;
· მიმღებ და დონორ ქვეყნებს შორის ეკონომიკური კავშირების განვითარების ხელშეწყობა.
· ცირკულარული შრომითი მიგრაციის სახელმწიფო სქემებით იქმნება საქართველოს მოქალაქეებისთვის ლეგალური, უსაფრთხო და ღირსეული დასაქმების შესაძლებლობები საზღვარგარეთ. ეს არის ალტერნატივა არსებული, არალეგალური შრომითი მიგრაციული პროცესების შესუსტებისა და დასაქმებულთა შრომითი უფლებების დარღვევების თავიდან აცილებისთვის.
